
॥ శ్రీలలితాపుష్పాఞ్జలిస్తోత్రమ్    ॥

॥ శ్రీలలితాపుష్పాఞ్జలిస్తోత్రమ్    ॥

॥ శ్రీగణేశాయ  నమః ॥
॥ శ్రీలలితాత్రిపురసున్దర్యై     నమః ॥
ఓం సమస్తమునియక్షకిమ్పురుషసిద్ధవిద్యాధర -
గ్రహాసురసురాప్సరోగణముఖైర్గణైః     సేవితే! ।
నివృత్తితిలకామ్బరాప్రకృతిశాన్తివిద్యాకలా -
కలాపమధురాకృతే కలిత ఏష పుష్పాఞ్జలిః  ॥ ౧॥
త్రివేదకృతవిగ్రహే  , త్రివిధకృత్యసన్ధాయిని  ,
త్రిరూపసమవాయిని  త్రిపురమార్గసఞ్చారిణి  ! ।
త్రిలోచనకుటుమ్బిని  త్రిగుణసంవిదుద్యుత్పదే
త్రయి , త్రిపురసున్దరి  , త్రిజగదీశి !పుష్పాఞ్జలిః  ॥౨॥
పురన్దరజలాధిపాన్తకకుబేరరక్షోహర -
ప్రభఞ్జనధనఞ్జయప్రభృతివన్దనానన్దితే      ! ।
ప్రవాలపదపీఠీకానికటనిత్యవర్తిస్వభూ -
విరిఞ్చివిహితస్తుతే! విహిత ఏష పుష్పాఞ్జలిః  ॥ ౩॥
యదానతిబలాదహఙ్కృతిరుదేతి విద్యావయ-
స్తపోద్రవిణరూపసౌరభకవిత్వసంవిన్మయి ! ।
జరామరణజన్మజం భయముపైతి  తస్యై  సమా-
ఖిలసమీహితప్రసవభూమి !తుభ్యం నమః ॥ ౪॥
నిరావరణసంవిదుద్భ్రమపరాస్తభేదోల్లసత్ -
పరాత్పరచిదేకతావరశరీరిణి, స్వైరిణి ! ।
రసాయనతరఙ్గిణీరుచితరఙ్గసఞ్చారిణి  !,
ప్రకామపరిపూరిణి ! ప్రకృత  ఏష పుష్పాఞ్జలిః  ॥ ౫॥
తరఙ్గయతి  సమ్పదం తదనుసంహరత్యాపదం
సుఖం వితరతి శ్రియం  పరిచినోతి హన్తి ద్విషః ।
క్షిణోతి దురితాని యత్ ప్రణతిరమ్బ ! తస్యై  సదా
శివఙ్కరి! శివే పదే, శివపురన్ధ్రి  తుభ్యం నమః ॥౬॥
శివే, శివసుశీతలామృతతరఙ్గగన్ధోల్లస   -

॥ శ్రీలలితాపుష్పాఞ్జలిస్తోత్రమ్    ॥

న్నవావరణదేవతే!, నవనవామృతస్పన్దినీ ! ।
గురుక్రమపురస్కృతే !గుణశరీరనిత్యోజ్జ్వలే !
షడఙ్గపరివారితే ! కలిత ఏష పుష్పాఞ్జలిః  ॥ ౭॥
త్వమేవ జననీ పితా త్వమథ బన్ధవస్త్వం   సఖా
త్వమాయురపరా త్వమాభరణమాత్మనస్త్వం కలాః ।
త్వమేవ వపుషః స్థితిస్త్వమఖిలా   యతిస్త్వం గురుః
ప్రసీద  పరమేశ్వరి! ప్రణతపాత్రి  ,తుభ్యం నమః ॥౮॥
కఞ్జాసనాదిసురవృన్దలసత్కిరీటకోటిప్రఘర్షణసముజ్జ్వలదఙ్ఘ్రిపీఠే       ।
త్వామేవయామి శరణం విగతాన్యభావం దీనం విలోకయయదార్ద్రవిలోకనేన  ॥౯॥

